
       Don Anto Ledić 

rođen je 1967. godi-

ne na Kupresu. Trenutno obnaša funkciju ravnatelja 

u katoličkom školskom centru „Sveti Pavao“ u Zenici. 

Don Anto je i predsjednik zeničke podružnice HKD 

Napredak. Poznat je po mnogočemu: vrhunski je 

atletičar, dizač tegova, glazbenik, ali je i u svom sve-

ćeničkom pozivu uistinu ostavio dubok trag. Odra-

stao na Kupresu, a životni put i poziv ga je vodio kroz 

cijelu zemlju. Vjernici iz svih župa ga se rado sjećaju, 

ali ne samo katolici, nego i ostali kojima je pomogao 

i koje je svojim riječima i dobrim djelima dotaknuo. 

Don Anto to komentira riječima da ljude ne dijeli po 

vjeri i naciji, nego ih prepoznaje u vjeri i naciji. 

Ovih dana navršava se godina 
kako ste postali ravnatelj zenič-

kog KŠC-a. Mnogo promijena ste unijeli, dosta 
pozitivnih stvari se desilo?
„Da, već godinu dana sam ravnatelj KŠC-a „Sveti 

Pavao u Zenici. Kao ravnatelj KŠC-a iz Konjica do-

lazio sam u Zenicu i upoznao ovaj centar, mnogo 

djelatnika iz ovog centra, tako da mogu reći da sam 

došao ondje gdje sam nešto poznavao. Moji pret-

hodnici su na svoj osobit način doprinijeli da ova 

škola postane ono što jest sada. Drago mi je da su 

građani Zenice prepoznali  rad ove škole, a mi smo 

zajedno sa svim djelatnicima itekako uključeni u 

društvena događanja ovog grada tako da mogu 

kazati da je škola zbilja otvorena prema svima 

onima koji nas posjećuju, traže od nas pomoć i na 

sportskom, kulturnom, društvenom i na svakom 

drugom nivou. 

Zadovoljan sam i prijemom u gradu, djelatnika i 

učenika. Vjerujem da će tako i ostati i da ću učiniti 

sve što mogu da maksimalno iskoristim svoju spo-

sobnost, znanje i otvorenost, odnosno sve ono što 

krasi jednog čovjeka, a što bi trebalo biti na dobro-

bit ove škole i ovoga grada“.  

Vidi se da vodite dinamičan ži-
vot?

„Zaista je tako. Pokušavam život ispuniti nekim 

punim plemenitim dobrim angažmanom, jer živi 

se jedan život ovdje na zemlji i zbilja je bitno kako 

ga čovjek ispunjava. Sve aktivnosti koje sam napra-

vio ovdje za ovo kratko vrijeme nisu ništa novo. U 

drugim sredinama kao što su Konjic i Travnik učinio 

sam mnogo više, ali preda mnom je vrijeme da po-

kažem šta još mogu. U zeničkom Napretku sam vrlo 

kratko. U tom poslu nisam nikad bio, ali vjerujem 

da ću s ljudima s kojim sam tamo realizirati neke 

ideje. Vrlo  je bitno da čovjek u svom životu što za-

crta to i ostvari.“ 

Sport je vaša velika ljubav ?
„U sportu sam veoma aktivan. Bio 

sam u Upravi Košarkaškog kluba Konjic, aktivni 

član kluba dizača tegova Konjic, šest puta sam bio 

prvak države i još se takmičim. Trenutno sam trener 

kluba dizača tegova Travnik. Nažalost u Zenici ta-

kvog kluba još nema. Mislim da bi trebalo u Zenici 

ponovo pokrenuti klub dizača tegova, međutim, to 

nije tako lagan posao. Ono što sam dosad pokretao 

ljudi su podržavali. A evo vidim i grad Zenica je pri-

hvatio moje ideje, tako da dosad nije bilo proble-

ma, a nadam se da ih neće biti ni ubuduće“, kazao 

je na kraju razgovora Don Anto Ledić.“  

INTERVIEW SEDMICE

DON ANTO LEDIĆ,

Ravnatelj KŠC „Sveti Pavao“

Subota, 1.septembar 2007.

Život  ispuniti  plemenitošću

Ramazanska čestitka 
„Budući da upravo u ovim počecima nove 

školske godine počinje i ramazan, sveti mjesec 

posta, koristim priliku uputiti iskrenu čestitku 

svoj braći muslimanima koji kroz ovaj mjesec 

žele ući u svoje biće, ući u svoju duhovnost i 

približiti sebe, svoju obitelj Bogu i božijim za-

konima, da kroz mjesec ramazana spoznaju da 

jedino odricanje od ovozemaljskih stvari znači 

približavanje duhovnim vrijednostima. Takođe 

naši učenici islamske vjeroispovjesti  provešće 

ovaj mjesec isto tako u jednom vjerskom duhu, 

onako kako se to po svim zakonima, tradiciji 

naših bosanskih muslimana slavi. I mi ćemo se 

zajedno s njima radovati svakom danu i svakom 

njihovom duhovnom napretku, jer bez duhov-

nog napretka nema ni odgojnog ni intelektual-

nog niti bilo kojeg drugog napretka. Neka bude 

sretno svima i neka svako nakon ovoga mjeseca 

ramazana izađe kao novi božiji čovjek“



 Gašenje šumskog poža-

ra uz upotrebu leđnih naprtnjača 

„Pepelari – Tvrtkovac 2007“, naziv 

je praktične vatrogasne vježbe u 

kojoj su učestvovali vatrogasci iz 

Profesionalne vatrogasne brigade 

Zenica, te članovi Dobrovoljnog va-

trogasnog društva iz Zenice i Gorske 

službe spašavanja iz ovog grada.

U vježbi je učestvovalo 40 ljudi, od ko-

jih je njih 30 bilo dobrovoljaca iz DVD, 

te po pet pripadnika PVB i GSS-a. 

Rukovodilac gašenja požara bio je 

Perica Akrapović, komandiri odjelje-

nja VJ DVD Nijaz Zec, Mirza Porča i 

Enver Čostović, komandir odjeljenja 

PVB Mirsad Zec, dok je kompletnu 

pripremu i organizaciju vježbe uradio 

Munir Pojskić, sekretar DVD Zenica. 

Ova vježba je dio programskih aktiv-

nosti za dobijanje zvanja vatrogasac. 

Učesnici vježbe su nakon toga pje-

šačili do Pepelara, gdje je priređena 

edukacija o propisima iz ove oblasti. 

 Iz Kabineta za informatiku 

Pedagoškog fakulteta u Zenici, naj-

mlađe visokoškolske ustanove Uni-

verziteta u Zenici, nepoznati kradljivci 

su odnijeli 20 centralnih računarskih 

jedinica, 19 monitora za kompjutere i 

jedan printer. Pedagoški fakultet ina-

če nema čuvara, a krađa je izvršena 

tokom vikenda. Ipak pravo je čudo da 

niko nije vidio krađu jer je u njoj mo-

ralo učestvovati više osoba. Kabinet 

za informatiku nalazi se na prvom 

spratu zgrade. Vrata su obijena naj-

vjerovatnije metalnom šipkom po-

slije čega su kradljivci u miru uspjeli 

rastaviti 20 kompjutera i iznijeti do 

vozila za koje se pretpostavlja da je 

bilo parkirano u blizini. Zbog svega, 

vjeruje se da je to morao biti kamion 

ili poveći kombi. Šteta se procjenjuje 

na nekih 20-25 hiljada maraka. „Bili 

su to novi računari, nabavljeni prošle 

godine. Njihovu nabavku finansirao 

je Austrian Development Coope-

ration. Zbog ove situacije nastavni 

proces u će biti reduciran“, izjavio 

nam je prodekan Pedagoškog fa-

kulteta u Zenici doc.dr. Damir Kukić. 

 Stečajni plan koji je predlo-

žio stečajni upravnik preduzeća „Dom 

štampe“ Zenica Asim Sunulahpašić iz 

Busovače u potpunosti je prihvaćen 

od Općinskog suda u Zenici, te bi pre-

ma pomenutom planu firma trebala 

opstati na način da se proda postoje-

ća zgrada i izvrši izmještanje na drugu 

lokaciju, a proizvodnja bi se nastavila 

sa postojećim mašinama i trećinom 

radnika. Inače u ovom preduzeću je 

do proglašenja stečaja krajem marta 

ove godine radilo 85 radnika. Pre-

ma planu, povjerioci bi se trebali u 

cjelini namiriti u roku od tri godine. 

 Maloprodajna cijena udž-

benika na prostoru Federacije BiH za 

predstojeću školsku godinu u iznosu 

od 9,40 KM ostala je na nivou 

prošlogodišnje, kazao 

je Muamer Spahić, 

direktor Izdavačke 

kuće  Vrijeme iz Zenice.

„U toj cijeni zaračunat je PDV 

od 1,40 KM, zatim troškovi distribu-

cije i knjižarski rabat od 2 KM, po-

tom prosječna štamparska cijena od 

oko takođe 2 KM, kao i još 2 KM na 

ime autorskih honorara, recenzira-

nja, dizajniranja, lekture, korekture, 

redakture, DTP-ea i 

uredničkog honora-

ra“, objasnio je Spahić. 

Prvi čovjek IK Vrijeme ista-

kao je kako je 9,40 KM viso-

ka cijena po jednom udžbeniku 

za standarde naših građana i da će 

nastojati pritiskom na vlasti da bar dio 

udžbenika obezbijede kao besplatne. 

Vatrogasci i spasioci Pedagoški fakultet pokraden

 „Dom štampe“ će opstati  Cijene udžbenika 



 Mirzeta Džonlagić, mini-

star za poljoprivredu, šumarstvo i 

vodoprivredu ZDK i zenički načelnik 

Husejin Smajlović, potpisali su   ugo-

vore o nabavci i isporuci vodovodnog, 

kanalizacionog i građevinskog  ma-

terijala sa dvjema domaćim firma-

ma za realizaciju projekata iz Pro-

grama kapitalnih ulaganja u vodne 

objekte Vlade ZDK  u 2007. godini. 

Radi se o zeničkom “Almy-transport” 

sa kojim je potpisan ugovor o nabavci 

građevinskog materijala vrijednosti 

150.000 maraka, te sarajevskom “Hi-

dro-Termo Centru” koji će isporučiti 

kanalizacioni materijal vrijednosti 

187.000 maraka i vodovodni ma-

terijal vrijednosti 170.000 maraka. 

Do konca godine predviđena je reali-

zacija 14 kapitalnih projekata, počev 

od izgradnje kanalizacije  u nase-

ljima Mošćanica, Arnauti, Gornjoj 

Zenici, Kovanićima, Crkvicama, do 

rekontrukcije vodovoda u Vražalama, 

Dobriljenu i izgradanje vodovoda 

u Klopču, Janjićima i mjestu  Rujev 

Do. Ujedno će se uraditi i projektna 

dokumentacija za četiri projekta i to 

kanalizaciju u Obrenovcima, vodovod 

u Kahrimanima , Roševićima i Selišću.

 Univerzitet Zenica počeo 

je sa realizacijom projekta vrijed-

nog više miliona  maraka, u okviru 

kojeg će se izgraditi nova zgrada 

u kojoj će biti smješteni Eko-

nomski i Pravni fakultet. 

„Novi objekat, koji će 

imati ukupno oko 

5.000 metara kva-

dratnih, graditi će se 

na lokaciji stare gi-

mnazije, čije je rušenje, u odnosu na 

planiranih 15, u rekordnom roku od 

četiri dana izvela firma „Almy“ Zeni-

ca“, kazao je prof. dr. Sabahudin Eki-

nović, rektor zeničkog Univerziteta. 

Ovaj projekat realizuje se u okvi-

ru dugoročnih planova stvaranja 

prostornih pretpostavki u skladu 

sa zahtjevima Bolonjskog procesa.

Izrada glavnog projekta povjerena 

je Javnom preduzeću za izgrad-

nju i uredjenje grada Opći-

ne Zenica, a u toku je 

procedura tendera 

za izbor najpovolj-

nijeg ponuđača 

za izgradnju nove zgrade za dva 

pomenuta fakulteta. Univerzitet u 

Zenici planira u naredne dvije-tri 

godine obezbijediti i dodatni prostor 

za Pedagoški i Zdravstveni fakultet.

Ugovor sa dobavljačima 
vodovodnog  materijala

Univerzitet Zenica - nova 
zgrada za dva fakulteta

IZLOŽBA

„Peace Rock Fest“ Zenica 

 Svoju prvu 

samostalnu izložbu 

maketa brodova prire-

đuje Zvjezdan Petrović, 

u Zenici u prostorijama 

“Ethno Art“ galerije. 

Izložba maketa brodova 

jedrenjaka održava se 

od 9. do 23. septem-

bra. Adresa pomenute 

galerije je M. Tita broj 

22. (preko puta bivše Jugoplastike) u 

Zenici. Izložba nosi naziv “NAVIGARE 

NECESE EST“, u prijevodu sa latinskog, 

Ploviti se mora. Svečano otvaranje 

izložbe je 9. septembra u 19 sati.

 „Peace Rock Fest“ održan 

je prošlog vikenda na Kamberovića 

polju u Zenici. Na festivalu su nastu-

pili grupa „Hangar“ iz Zenice, „Auto-

stop“ iz Viteza, te kraljica bh.rocka 

Irina Kapetanović (Irina & Storm).  

Munib Bektaš
 „Vesela sveska za odrasle“

 Nedavno smo šetajući se  

gradom zatekli Muniba Bektaša kako 

sjedeći na klupi nešto zapisuje. Zna-

jući od ranije dotičnog kao poznatog 

bibliofila (knjigoljupca) i redovnog 

posjetitelja promocija knjiga, knji-

ževnih i poetskih večeri i sličnih kul-

turno-umjetničkih manifestacija već 

skoro pola vijeka bili smo prijatno 

iznenađeni i obradovani što smo u 

našem gradu dobili još jednog pisca, 

a možda i književnika.  Zamolili smo 

ga da ustupi nešto za objavljivanje u 

našem i vašem „Superinfu“, no, jedva 

je pristao na to, pravdajući se time 

da on nije nikakav pisac, još manje 

književnik, a kamo li pjesnik i da piše, 

zapravo „na crno“, nako, i samo za 

svoju dušu, a da je grad ionako pre-

pun kojekakvih piskarala. Ali, kada 

smo pročitali to napisano „nako“ i 

„na crno“ uvjerili smo se da je to 

naprotiv vrlo veselo, da ne kažemo, 

smiješno. Pa, evo, prosudite sami: 

MASLAČAK

Ja sam maslačak 

iz asfalta ničem čak  

Ničem i vičem 

znam da kao ni vi  

ne služim ničem. 

Ali, ja cvjetam,  

zato, molim vas, pazite 

da me ne zgazite. 

Novi Statut općine Zenica? 

Materijal za povratnike

Seminari za prosvjetne radnike

U Zenici živi 996 prognanih

Raspodjela stanova

 Novi Statut Općine Zenica 

u formi prijedloga, mogao bi se naći 

na razmatranju već na septembarskoj 

sjednici Vijeća, izjavio je Sel-

ver Keleštura, sekretar Vijeća 

i načelnika. On je kazao kako 

je u toku javna rasprava o 

Nacrtu Statuta, usvojenog 

na sjednici OV od 23. jula, te 

da se očekuju kvalitetne primjedbe 

i sugestije parlamentarnih stranaka, 

mjesnih zajednica, općinskih službi, 

javnih preduzeća, Foruma građa-

na Zenica, udruženja poslodavaca i 

drugih zainteresovanih subjekata.

Razlozi za donošenje novog Statuta, 

kako je istakao Keleštura, proizilaze 

iz obaveze općine da uskladi Statut sa 

odredbama Zakona o princi-

pima lokalne samouprave u 

Federaciji BIH. „Savjet mje-

sne zajednice imat će pet 

do 11 članova, u zavisnosti 

od broja stanovnika, dok će 

predsjednik biti kandidat sa liste sa 

najvećim brojem osvojenih glasova. 

Izbori za nove organe mjesnih za-

jednica na području zeničke općine 

mogli bi se održati u proljeće nared-

ne godine“, naglasio je Keleštura.

 Josip Martić, ministar za 

rad, socijalnu politiku i izbjeglice ZDK 

potpisao je ugovor o kupoprodaji 

građevinskog materijala sa Mlade-

nom Perićem, direktorom preduzeća 

„Pero“ d.o.o. Zenica u svrhu realiza-

cije projekata povratka kojim se pla-

nira obnoviti 30 stambenih jedinica. 

Inače, na javni poziv za podnošenje 

prijava za dodjelu donacija u gra-

đevinskom materijalu za sanaciju ili 

rekonstrukciju stambenih objekata 

prijavilo se 238 osoba, od čega su 163 

prijave zadovoljavale opće kriterije. 

Slijedi bodovanje dodatnih kriterija, 

nakon čega će se sačiniti bodovna lista.

U implementaciju projekta uključeno 

je i federalno Ministarstvo za raselje-

ne osobe i izbjeglice sa 250.000 KM. 

Vrijednost projekta je 600.000 KM, 

koje će biti raspoređene na svakog 

korisnika sa po 16.000 KM u građevin-

skom materijalu i po 4.000 KM u nov-

cu kao pomoć za ugradnju materijala. 

 

 

 

  Pedagoški zavod ZDK u 

okviru svojih redovnih aktivnosti pri-

prema za predstojeću školsku godinu 

počeo je sa realizacijom niza seminara 

namijenjenih prosvjetnim radnicima 

u osnovnim i srednjim školama ZDK.

Dvodnevni seminari o izradi prilago-

đenih individualnih programa rada 

sa djecom sa posebnim potrebama, 

vezani za proces inkluzije, obuhvatiće 

oko 120 nastavnika razredne nasta-

ve i pedagoga u osnovnim školama. 

 Od ukupno 3.996 progna-

ničkih porodica sa 11.198 osoba, 

koliko se odazvalo na posljednji po-

pis prognanih, završen krajem 2005. 

godine, na području zeničke općine 

zvanično u statusu prognanih osoba 

boravi 996 osoba. Prema nezvanič-

noj informciji, oko 2000 lica ostalo 

je da živi u Zenici bez statusa. Njaviše 

prognanih lica koja žive u Zenici je sa 

područja Republike Srpske, a po opći-

nama najviše je lica sa područja Jajca, 

Doboja, Prijedora, Srebrenice, Roga-

tice, Višegrada, Foče i Han Pijeska. 

Najveći broj prognanih u Zenici živi 

u privatnom smještaju - napušte-

nim kućama i stanovima, pod za-

kupom ili kod rodbine, a ostatak u 

kolektivnom naselju Babino polje. 

Dvadesetak prognaničkih porodica 

nastanjeno je u dvjema stambenim 

zgradama koje su sagrađene sredstvi-

ma donatora iz Švicarske i Njemačke.

 Komisija za dodjelu stam-

benih jedinica radnicima Mittal Steel 

Zenica prezentirala je rang listu kan-

didata koji su konkurisali za stanove. 

Zaposleni u Mittalu, njih 505, podni-

jeli su zahtjeve za dodjelu stambene 

jedinice, koje su u skladu sa Zakonom 

o povratu, dodjeli i prodaji stanova 

na koje nije podnesen zahtjev za po-

vrat u FBiH vraćeni Željezari Zenica. 

Nadležna komisija je napravila rang 

listu za raspodjelu oko 130 stanova 

koliko ih je pripalo radnicima Mi-

ttal Steela i ona je prezentirana na 

uvid javnosti. Nakon isteka rok za 

žalbe, nadležna služba Općine Zeni-

ca, početi će sa izdavanjem rješenja 

budućim korisnicima i vlasnicima. 

e

 Vlada ZDK odobrila je 

100.000 KM  Agenciji za privatizaciju 

ZDK na ime troškova za finansiranje 

redovnih obaveza i aktivnosti. Poseb-

nom odlukom odobreno je 50.000 KM 

kao pomoć za nabavku školskog pri-

bora i opreme. „Radi se o izdvajanjima 

za socijalno najugroženije građane 

uoči nove školske godine, a sredstva 

će se doznačiti putem resornih općin-

skih službi i Centara za socijalni rad“, 

kazao je resorni ministar Josip Martić. 

 Vlada ZDK razmatrala je 

Dokument okvirnog budžeta ZDK za 

period 2008-2010. godine i Smjer-

nice ekonomske i fiskalne politike 

za period 2007-2010. godine. Oba 

dokumenta umjesto u formi prijed-

loga razmatrani su kao nacrti i vra-

ćeni su na doradu, pri čemu sva mi-

nistarstva trebaju u što kraćem roku 

dostaviti svoje primjedbe i sugestije.

Odluke Vlade ZDK 

O budžetu ZDK

Kupci o DP marketima

www.superinfo.ba

 Jasmin Hodžić: “Jeftiniji 

su gotovo svi artikli u DP marke-

tima nego u drugim prodavnica-

ma. Uz to, dobro su i snabdjeveni“.

 Jusuf Duraković:“Prvi put 

sam došao ovdje u DP markete i za-

ista sam se oduševio. Ono što je za 

mene najbitnije je da su prisutni svi 

domaći - bh. proizvodi. Neki drugi 

veliki trgovački centri čiji su vlasnici 

iz susjednih nam zemalja počeli su 

izbacivati bh. proizvode i poveća-

vati broj proizvoda iz inostranstva. 

Moja porodica, supruga Amela, 

kćerke Amila i Lamija i ja preferira-

mo naravno domaće proizvode, a 

koliko nam se svidjelo ovdje poka-

zuje činjenica da smo upravo pazarili 

nekih 100 maraka u  DP marketu“.

 

 

 

 

 

  Naim Hakanović:“ U 

DP marketima su niže cijene i 

mnogo je povoljnije nego u dru-

gim prodavnicama. To je jedan 

od razloga zašto kupujem tu“. 

 Emir Arifagić: “Ovdje su po-

voljne cijene, usluga je na nivou. Vri-

jedi i klima uređaj jer u većini drugih 

prodavnica ih nema. Ovako kupuje-

mo, biramo u miru, a i rashladimo se“. 

 Naš magazin s kojim se 

družite svake druge subote, Zenič-

ki superinfo, sada je dostupan i u 

elektronskoj verziji na internetu. 

Sa radom je počela naša stranica 

www.superinfo.ba, a već na-

kon desetak dana posjetilo ju je 

više od dvije hiljade posjetilaca 

iz različitih krajeva svijeta. Broju 

posjeta svakako je doprinijelo i 

objavljivanje  vijesti o pokretanju 

naše stranice na jednom od najči-

tanijih domaćih blogova, kolege iz 

Avaza, Adnana Džonlića. Uz aktu-

elne informacije i podatke o firmi 

„Superinfo“ d.o.o., te reklame na-

ših oglašivača, na stranici www.

superinfo.ba, dostupna je i arhiva 

svih naših prethodnih brojeva.

Saradnja lokalnih tv kuća i ZDK 

Upozorenje inspekcije 

Vlada FBiH o Mittal Steel Zenica 

 Sejad Zaimović, predsje-

davajući Skupštine ZDK primio je 

predstavnike lokalnih televizijskih 

kuća sa područja Kantona. Tema 

razgovora bila je praćenje rada 

Skupštine i Vlade ZDK te kriteriji 

ovogodišnje raspodjele sredstava 

za medije. Zbog efikasnijeg rada 

medija, Skupština i Vlada ZDK odlu-

čile su nedavno da Televizija Zenica 

vrši poslove snimanja, emitovanja 

i distribucije sjednica Skupštine 

svim ostalim lokalnim tv kućama. 

No, ugovori koje je Vlada potpisa-

la sa svim medijima ove godine, 

pa tako i tv kućama i visine iznosa 

koje su tv kuće dobile, nisu dostat-

ni, prema izjavama direktora ovih 

medija, za pokrivanje i sjednica 

Skupštine. Stoga, predložili su da 

se do kraja godine utvrde daljnji 

kriteriji o saradnji između medija, s 

jedne, te Skupštine i Vlade, s druge 

strane. Direktori televizijskih kuća 

prezentirali su i ideju o njihovom 

umrežavanju na području Kantona. 

Ovim bi se postigli višestruki efekti 

jer bi programom ovako umreženih 

tv stanica bilo omogućeno praćenje 

zajedničkog programa na teritoriji 

cijelog Kantona. Poznato je da neke 

općine, poput Žepča, Zavidovića, 

Breze, Vareša, Usore i Olova nemaju 

priliku pratiti nijedan od programa 

lokalnih tv kuća sa područja Kanto-

na pa bi se umrežavanjem postigla 

odlična pokrivenost svih općina. 

 U posljednje vrijeme na 

području Zeničko-dobojskog kan-

tona učestalo se organizuju javni 

skupovi i manifestacije na kojima 

se služe različite vrste jela te po-

služuju alkoholna i bezalkoholna 

pića, a da za to nisu ispunjeni sa-

nitarno-higijenski i veterinarsko-

zdravstveni uvjeti. Uz visoke ljetne 

temperature, konzumiranje namir-

nica životinjskog porijekla na takvih 

mjestima može imati za posljedicu 

trovanje hranom većeg broja gra-

đana. Stoga, Kantonalna uprava 

za inspekcijske poslove upozorava 

organizatore takvih manifestacija 

te one koji pružaju trgovačke i ugo-

stiteljske usluge na tim skupovima 

da se pridržavaju propisa u pogledu 

ispunjavanja sanitarno-higijenskih 

uvjeta kao i drugih zakonom pro-

pisanih mjera. Inspektori posebno 

naglašavaju da će u narednom peri-

odu, osim pomenutih vrsta kontrola 

u pogledu zdravstvene ispravnosti 

jela i pića na javnim skupovima i 

manifestacijama, kontrolisati i da 

li organizatori, te pravna i fizička 

lica koja pružaju ugostiteljske i tr-

govačke usluge, imaju odobrenje za 

pružanje tih usluga. U tom smislu, 

Kantonalna uprava za inspekcijske 

poslove, objedinila je propisane 

uvjete koje su organizatori javnih 

skupova dužni ispunjavati, a koji 

su predmet inspekcijske kontrole.

 Vlada Federacije BiH ne-

davno je razmatrajući Informaciju 

federalnog Ministarstva rada i so-

cijalne politike o stanju u kompaniji 

“Mittal Steel”, s aspekta ispunjenja 

uvjeta iz socijalnog paketa, kon-

statirala kako su u toku pregovori 

o utvrđivanju najniže neto satnice 

i zaključivanja aneksa kolektivnog 

ugovora kojima će biti regulirani 

najniža neto satnica i ostala pitanja 

u vezi naknadama, plaćama i otpre-

mninama. Predstavnici federalnog 

Ministarstva rada i socijalne politike 

uputili su zahtjev socijalnim partne-

rima za postizanje kompromisnog 

rješenja, što su obje strane načel-

no prihvatile, saopćeno je iz Vlade 

FBiH. Vlada je, također, ocijenila 

kako zbog nepokretanja integral-

ne proizvodnje u “Mittal Steel”-u  

nije došlo do novog upošljavanja. 

 Predstavnici Vlade ZDK i 

Općine Zenica pustili su u funkciju 

novoizgrađeni vodovod u Janjićima. 

Realizacijom ovog projekta riješen je 

dugogodišnji problem vodosnabdi-

jevanja za više od hiljadu mještana 

ove mjesne zajednice. Ukupna vri-

jednost radova na vodovodu dužine 

5,5 kilometara, iznosi gotovo milion 

KM, a sredstva su obezbijedili Općina 

Zenica, Vlada ZDK i sami mještani. 

Vodovod u Janjićima
 * FLASH INFO * FLASH INFO * FLASH INFO * FLASH INFO * FLASH INFO * FLASH INFO * FLASH INFO 

 Od početka septembra u 

Zenici sa radom počinje novi radio, 

Radio "Q" Zenica. „Osjetila se potre-

ba za osnivanjem tipičnog lokalnog 

radija koji će prvenstveno tretirati 

zeničke teme, problematiku, aktu-

elnosti. Dakle, jedan prepoznatljivi 

i originalni zenički radio. Ekipa je 

provjerena i svakako će ljubitelji 

kvalitetnog programa znati to pre-

poznati. Program će biti emitiran 

24 sata, na frekvenciji 105,2 MHz 

te na internetu www.zenicaradioq.

ba/com, a cilj nam je objektivno in-

formisanje slušatelja“, kaže Harun 

Bošnjak, direktor Radio „Q“. Osim 

Bošnjaka, biće tu provjerena imena, 

među kojima i poznati zenički vodi-

telj Almir Hadžajlić - Labud. 

 Članovi Brdskog bicikli-

stičkog kluba „Finish“ iz Zenice kao 

jedini bh. predstavnici učestvovali 

su na utrci „RokovaXC07“ u Klani, 

Republika Hrvatska. Inače na ovoj 

utrci takmičilo se oko 200 biciklista 

iz 15-ak klubova. Staza je bila duga 

25 kilometara, a vozilo se po dva i 

četiri kruga. Nermin Osmančević 

(BBK Finish) osvojio je treće mjesto, 

Asmir Odobašić 14., a u najtežoj 

kategoriji Senad Džidić je bio 20, 

dok je Emir Baručija završio kao 25. 

Zbog povrede koljena sa utrke je 

izostao Dado Ruvić, čiji se povratak 

očekuje na utrci u Zagrebu.

 Zenička hip-hop grupa 

„Nicaze Family“ uskoro završava 

svoj prvi album. Grupu čine Rabitt, 

Devoli, Dosu i Žiže. Sarađivali su sa 

poznatim bh. reperom Frenkijem 

na pjesmi "Comedy mix stape", a 

uskoro pripremaju mix sa hrvatskim 

hip-hoperom General Woo-om. 

„Teme naših pjesama su najčešće 

ljubav, nacionalizam, rat, novac i 

mnogo toga“, veli Rabitt.

 Ragbijaši zeničkog 

Rudara osvojili su treće mjesto 

na prestižnom međunarodnom 

turniru „Kruševac sevens 2007“. 

Prvog dana ragbijaši Rudara su 

savladali ekipu 'Niša' sa 19:0, ekipu 

domaćina 'Kruševac juniors' sa 14:5, 

a poraženi su od engleske ekipe 

'Badly PK' sa 5:38. Drugog dana 

turnira Rudar je pobijedio ekipu 

'Balkan Barbarians' sa 30:5, dok su 

u posljednjoj utakmici poraženi od 

prve ekipe Kruševca sa 30:0. Prvo 

mjesto pripalo je odličnoj engleskoj 

ekipi Badly, drugi je Kruševac, a 

mlada ekipa Rudara treća. 

Kreće sa radom 
Radio „Q“ Zenica 

Biciklisti Finisha u Klani 

 Nicaze Family

Ragbijaši Rudara 
treći u Kruševcu

 Kick-box rerezentacija u 

Zenici je obavila pripreme za nastup 

na 18. balkanskom prvenstvu 1. i 2. 

septembra u Tešnju. Selektoru Salki 

Zildžiću odazvalo se 30-ak potenci-

jalnih reprezentativaca, među kojima 

su i tri djevojke.

„Imamo jedan mali problem a to je 

blaga smjena generacija. Tu su tri-če-

tiri starija borca, dok su ostali mlađi 

borci koji su posljednje dvije godine 

postali prvaci države, ali još nemaju 

iskustva sa međunarodnih takmiče-

nja. Balkansko prvenstvo u Tešnju će 

nam biti proba za Svjetsko prvenstvo 

krajem septembra u Beogradu. Na 

pripreme u Zenici pozvan je i veći broj 

najboljih juniora pošto je u novem-

bru Evropsko prvenstvo za juniore i 

ovo im je prvi dio priprema za to ta-

kmičenje“, kaže Salko Zildžić, selektor 

reprezentacije BiH u kick-boxu. 

Na Balkanskom prvenstvu trebalo 

bi nastupiti deset reprezentacija. 

Takmičenje će biti u disciplinama 

low-kick, full-contact i K-1, a BiH će 

prijaviti dvadesetak boraca.

 Čelik je izgubio spor u slu-

čaju Matija Matko i po svoj prilici 

morat će platiti na ime 

kompenzacija za trenira-

nje za pomenutog igrača 

Hrvatskom Dragovoljcu 

135.000 eura. Zbog ne-

korektnog odnosa Mat-

kovog menadžera Marka 

Vukadina, Čelik je protiv 

njega već ranije pokre-

nuo tužbu a sigurno je 

da će sankcije snositi i 

neko od bivših članova 

uprave. Prema FIFA-inom Pravilniku 

o statusu i transferu igrača, klub ima 

pravo da traži kompenzaciju za tre-

niranje igrača kada igrač starosti do 

23 godine koji je bio član njegovog 

omladinskog ili amater-

skog pogona potpiše prvi 

profesionalni ugovor s 

nekim drugim klubom. 

Ova kompenzacije nije 

ni u kakvoj vezi s obe-

štećenjem. Matko (rođen 

20.9.1982. u Zagrebu) je u 

Čelik došao 2003. godine. 

Njegov menadžer je prije 

potpisivanja ugovora sa 

Čelikom dao pismenu ga-

ranciju klubu iz Zenice kako neće biti 

tražena nadoknada za Matka. 

 

 Iako je trenirao 

nekoliko dana sa košarka-

šima Zenica Čelika, bivši 

play tuzlanskog Studenta 

i mitrovačke Trepče, Edin 

Nurkanović napustio je 

Bilmišće. Nurkanović se 

sa Zeničanima nije uspio 

dogovoriti oko finansijskih 

uvjeta. Ekipa je u pauzi 

angažovala dvojicu pro-

vjerenih igrača, centra 

Predraga Šaporca i krilog 

košarkaša Admira Alića, 

a  produžili su ugovor sa 

Harisom Jahićem i An-

drejom Đokićem.

 Rezultatski neu-

spjeh Čelika protiv Travnika, 

ponukao jestručni štab “crve-

no-crnih” da krene u potragu 

za eventualnim pojačanjima. 

Na meti Ive Ištuka, trenera 

Zeničana, našli su se Aljoša 

Vojnović, dvadesetdvogodiš-

nji napadač iz Osijeka i Semir Hadžibu-

lić, godinu dana mlađi vezni igrač iz 

Novog Pazara. «Dvojica igrača trebali 

su nam se priključiti na 

treningu, međutim kako 

nemaju čiste papire, ni-

smo ih željeli ni testirati. 

Posljednjih dana nudi-

lo nam se još nekoliko 

igrača, među kojim su i 

Brazilci, međutim preka-

sno je za nova testiranja. Sada nam je 

najvažnije da se oporavi Zoran Nova-

ković», zaključuje trener Čelika. 

 Olimpijska reprezentacija 

Tunisa pobjednik je četvrtog Među-

narodnog memorijala „Izić – Brkić i 

ostali 2007“ koji je održan na Bilmi-

šću. Tunižani, koje je sa klupe predvo-

dio bh.stručnjak Sead Hasanefendić, 

u finalnom meču su savladali aktuel-

nog prvaka naše zemlje i dvostrukog 

osvajača zeničkog turnira, ekipu Bo-

sna Lido osiguranja sa 35:34 (19:20). 

Prvaci Afrike i reprezentacija koja je 

na SP 2005. godine bila četvrta, za-

služeno je osvojila turnir. Finalni meč 

donio je vrhunski rukomet. Junak po-

bjede Tunižana bio je bek Hammed 

Aymen koji je postigao 13 pogodaka. 

Treće mjesto pripalo je makedonskom 

prvaku Vardaru PRO iz Skoplja koji je 

savladao visočku Bosnu sa 39:36. U 

polufinalnim susretima Bosna LO je 

sa 31:28 savladala imenjaka iz Viso-

kog, dok je Tunis sa 41:36 slavio nad 

Vardarom. Peto mjesto na turniru 

osvojila je ekipa splitskog Koteksa, 

šestoplasirana je Metaloplastika iz 

Šapca, sedmoplasirani Konjuh na-

mještaj iz Živinica, dok je posljednje-

plasirani sastav domaćina Čelika. Za 

najboljeg igrača turnira proglašen je 

Adnan Harmandić iz Bosna LO, naj-

bolji strijelac je Amir Čakić iz Bosne 

(V), dok je najbolji golman na turniru 

Mario Blažević, čuvar mreže Vardara 

PRO.

Pripreme kick-box 
reprezentacije BiH u Zenici 

Čelik mora H. Dragovoljcu 
isplatiti 135.000 eura 

Bez dogovora Zenica 
Čelika i Edina Nurkanovića 

Čelik traži pojačanja

Završen 4. memorijal
 „Izić - Brkić i ostali 2007“

 Ove godine više nećete morati 

ići u pretrpane knjižare i stajati u redo-

vima da bi svojoj djeci kupili udžbenike, 

jer je grafičko-izdavačka kuća BPanel u 

suradnji sa IK Vrijeme pokrenula on-li-

ne prodaju udžbenika putem internet 

stranice www.bpanel.ba dok oni koji 

nemaju internet konekciju mogu putem 

telefona 032 441 291 izvršiti narudžbu. 

Ako je vrijednost naručenog 30,00 i više 

KM dostava na vašu adresu je besplatna, 

ukoliko ste stanovnik Zenice. Za one koji 

žive izvan Zenice na snazi je cjenovnik BH 

Pošte. Bitno je napomenuti da su cijene 

iste kao i u ostalim knjižarama, a o uštedi 

na vremenu, gorivu i živcima da ne govo-

rimo.  

Lakše do udžbenika

 Modna agencija FASHION 

iz Zenice priredila je u zavidovićkoj 

diskoteci Monako cjelovečnji 

happening mode, plesa i muzike. 

Manekeni su pod sloganom 

„FASHION & BEAUTY TOUR“ nosili 

modele poznatog bh. kreatora 

Edine Osmančević. Predstavljeni su 

i modeli modne kuće „Pinjo Linea“ i 

modnog salona „Elite“. Predstavljene 

su i ekstravagantne frizure 

poznatog frizerskog salona 

„Fashion“ Zenica. Na 

kraju večeri, u prisustvu 

više od hiljadu gledalaca, 

specijalni žiri u sastavu  

Amir Saletović, Ajas Pašalić 

i Haris Hasanica proglasili 

su najbolju manekenku 

modne revije Larisu Šeper 

koja je ušla u utrku za 

zaštitno lice 6. Zenica 

Fashion Weekenda. Naredni 

projekat u nizu "FASHION & BEAUTY 

TOUR" modne agencije FASHION 

desit će se u kakanjskoj diskoteci Ara, 

te u zeničkom clubu Ten. 

FASHION & BEAUTY TOUR

 Proteklog vikenda u Zenici 

je održan deveti Međunarodni 

košarkaški turnir za mlade „Kengur 

kup 2007“. Na turniru je učestvovalo 

više od 400 mladih košarkaša i 

košarkašica iz Austrije, Mađarske, 

Slovenije, Hrvatske, Makedonije, 

Srbije i BiH. Odigrano je više od 50 

utakmica u pet zeničkih dvorana, a 

finalni susreti igrani su na Bilmišću. 

 U kategoriji pionira 

pobjednik je sarajevska Bosna koja je 

u finalnom meču sa 71:64 savladala 

domaći Kengur. Treće mjesto zauzela 

je ekipa Zenica Čelika, a četvrto Falcons 

iz Tuzle. Za najperspektivnijeg igrača 

u ovoj starosnoj kategoriji proglašen 

je Orhan Omerhodžić iz Kengura, 

najbolji strijelac bio je njegov klupski 

kolega Zaim Škaljo, dok je za MVP-a 

proglašen Osman Džedi iz Bosne. 

 U kategoriji kadeta, u 

zeničkom finalu slavio je Kengur 

koji je savladao Zenica Čelik sa 

61:57. Trećeplasirani je ABC Zadar, a 

četvrtoplasirani ZTE Zalaegerszeg. 

Za najperspektivnijeg igrača u ovoj 

kategoriji proglašen je Adnan Hajder 

iz Kengura, najbolji strijelac bio je 

Dino Begagić iz Zenica Čelika, a MVP 

Armin Huditi (Kengur).  

Kod kadetkinja prvi je UBSC Graz 

koji je u finalu savladao Biss Tours 

Čelik sa 45:38. Treće mjesto zauzeo 

je Željezničar Sarajevo, a četvrto Trica 

Maja iz Tešnja. Za najperspektivniju 

igračicu proglašena je Sara Schicher 

(UBSC Graz), najbolji strijelac je 

Amna Fazlić (Biss Tours Čelik), a MVP 

- Nora Kampitsch (UBSC Graz). 

Kod juniora u finalnom meču slavio 

je Srem (Sremska Mitrovica) koji je 

sa 61:56 savladao Kengur. Treći je 

na kraju bio Zenica Čelik, a četvrti 

Falcons. Najperspektivniji igrač ovog 

turnira je Nebojša Anđelić (Kengur), 

najbolji strijelac i MVP je izvrsno krilo 

pobjedničkog sastava Srema, Nenad 

Grozdanić.

 9. Kengur kup održan je 

pod pokroviteljstvom Vlade Zeničko-

dobojskog kantona i Općine Zenica. 

Na završnoj svečanosti dodjele 

priznanja, medalja, diploma i pehara 

učesnike je pozdravila ministrica 

obrazovanja, nauke, kulture i sporta 

ZDK Zdenka Merdžan. Organizatori 

su za naredno jubilarno 10. izdanje 

turnira najavili najjači i najatraktivniji 

sastav učesnika, te izrazili očekivanja 

da će se finalni susreti igrati u 

novoizgrađenoj zeničkoj Areni.

IK Banka   JP za uređenje grada Zenice

UNI CREDIT Zagrebačka banka   Medicom

FIS Vitez   ALBA

Turistička zajednica ZDK Restoran Tapas

Trgomarket   Elmont Žepče

Ćevabdžinica Merdanović   Seting Žepče

Princess voda Tešanj   Obućarska radnja Karić

ŽGP   Pekara Mido

Pekara Redžić Žepče   Štamparija Bračković

Prevent Sarajevo d.o.o. Visoko   GOG računari

Okončan  „Kengur Kup 2007“ 

POKROVITELJI 9. KENGUR KUPA

VLADA ZDK i OPĆINA ZENICA




